
1. NAMA1.1. Kejohanan ini dinamakan Sukan Terengganu atau ringkasannya ‘SUTERA’ 2019.
 2. PENGELOLAAN 2.1. SUTERA ini dikelolakan oleh Majlis Sukan Negeri Terengganu dengan kerjasama Majlis-Majlis Sukan Daerah, Pejabat-Pejabat Daerah, Persatuan-Persatuan Sukan dan Pihak Kerajaan Negeri serta pihak-pihak swasta.

3.2. Sukan Pilihan

4. PENYERTAAN 4.1. Hanya Warganegara Malaysia, Rakyat Negeri Terengganu
 dan atlet-atlet pelajar yang berasal dari Negeri Terengganu sahaja yang layak bertanding dalam SUTERA. Rakyat Negeri Terengganu ditakrifkan sebagaimana perkara- perkara di bawah :-
 4.1.1. Atlet yang memiliki Kad Pengenalan Negeri Terengganu (KOD 11 dan 46).
 4.1.2. Salah seorang daripada ibubapa yang berasal dari Negeri Terengganu dan mempunyai kad pengenalan Rakyat Negeri Terengganu (KOD 11 dan 46).
 4.1.3. Penduduk negeri lain tetapi telah mendapat perkenan DYMM Sultan Terengganu melalui Borang “F I” Undang- Undang Taraf Kebangsaan Negeri Terengganu ( Peraturan 8[I]).
 4.1.4 Jika terdapat atlet-atlet yang bukan berasal dari Negeri Terengganu yang ingin bertanding dalam SUTERA, perlu menetap dan bermastautin di Negeri Terengganu sekurang-kurangnya dua (2) tahun serta boleh mewakili Negeri Terengganu pada Temasya SUKMA yang akan datang.

4.2. SUTERA terbuka kepada pasukan daerah-daerah dalam Negeri Terengganu dan kontinjen yang dipersetujui oleh Jawatankuasa Induk SUTERA sebagai jemputan.
 4.3. Syarat umur atlet adalah seperti di PERKARA 3.
 4.4. Tiap-tiap jenis sukan atau disiplin yang ditetapkan hanya akan dipertandingkan apabila disertai oleh sekurang-kurangnya 5 kontinjen.
 4.5. Setiap acara dalam satu jenis sukan tidak akan dipertandingkan jika disertai oleh kurang dari 5 kontinjen. Bagaimanapun bagi acara sukan yang mempunyai kategori atau kelas mengikut beratan penyertaan minima 4 daerah dibenarkan untuk dipertandingkan bagi 2 acara beratan yang tertinggi.
 4.6. Jawatankuasa Induk berhak untuk menentukan keputusan acara menentukan sukan dan acara-acara yang tidak memenuhi syarat di atas untuk dipertandingkan juga atas alasan kepentingan negeri.
 4.7. Atlet Kebangsaan yang telah layak atau pernah bertanding di Sukan Olimpik dan Sukan Asia adalah TIDAK LAYAK mengambil bahagian, manakala bagi Sukan SEA pula mana-mana atlet yang pernah memenangi pingat emas adalah tidak dibenarkan mengambil bahagian manakala lain-lain pingat dikenakan syarat-syarat tertentu seperti berikut :-
 i. Bagi acara berpasukan seperti hoki dan bola sepak, sesebuah pasukan tidak boleh mendaftarkan lebih dari dua (2) pemain kebangsaan. kedua-dua pemain tersebut dibenarkan bermain dalam satu masa kecuali sukan Sepak Takraw. Hanya satu (1) pemain kebangsaan dibenarkan bermain dalam suatu masa.
 ii. Bagi acara individu, seseorang atlet tidak dibenarkan untuk menyertai lebih daripada satu (1) acara perseorangan dan satu (1) acara berpasukan/relay seperti bagi sukan olahraga.
 4.8. Tiap-tiap daerah atau kontinjen dikehendaki mengemukakan borang penyertaan mengikut jenis sukan kepada pihak pengelola tidak lewat daripada 31 Mac 2019.

4.9. Jawatankuasa Pengelola akan memaklumkan kepada semua kontinjen daerah jumlah bilangan pasukan, jenis sukan dan disiplin yang akan dipertandingkan secara terperinci setelah menyemak senarai pendaftaran selewat-lewatnya 30 April 2019.
 4.10. Borang-borang penyertaan yang lengkap dengan nama atlet dan lain-lain maklumat yang diperlukan hendaklah dikemukakan oleh daerah atau kontinjen kepada pihak pengelola tidak lewat daripada 1 Julai 2019. Pertukaran atlet TIDAK dibenarkan dan TIDAK boleh dibuat selepas tarikh tersebut kecuali dipersetujui oleh Jawatankuasa Induk SUTERA 2019.
 5. BILANGAN PEGAWAI / PESERTA5.1. Bilangan pegawai dan peserta mengikut jenis-jenis sukan ialah seperti berikut.
 6. PENDAFTARAN6.1. Tiap-tiap kontinjen bagi setiap jenis sukan hendaklah mendaftarkan nama-nama pegawai dan atlet masing-masing dengan Jawatankuasa Pengelola melalui Majlis Sukan Daerah tidak lewat daripada tarikh yang ditetapkan.

6.2. Delegation Registration Meeting (DRM) akan diadakan sebelum kejohanan berlangsung di mana tarikh tersebut akan ditetapkan oleh Jawatankuasa Pengelola. Sebarang pertukaran atlet tidak boleh dibuat kecuali bagi atlet yang mengalami kecederaan dengan disertakan bukti-bukti pengesahan perubatan.
 7. KAWALAN PERUBATAN 7.1. Kawalan Doping Semua peserta dalam sesuatu jenis sukan sekiranya diwajibkan oleh Persatuan Sukan Kebangsaan/Antarabangsa adalah dikehendaki menjalani ujian perubatan. Para peserta hendaklah mengemukakan Sijil atau Surat Pengesahan Doktor kepada Jawatankuasa Pertandingan. Pemeriksaan hendaklah dibuat ditempat masing- masing sebelum datang ke pertandingan.
 8. PERATURAN TEKNIK / CORAK PERTANDINGAN8.1. Majlis Sukan Negeri Terengganu melalui perundangan dengan Persatuan Sukan Kebangsaan/Negeri berkenaan akan menetapkan corak pertandingan bagi tiap-tiap jenis sukan yang akan dipertandingkan dalam SUTERA.
 8.2. Semua jenis sukan / acara akan dikelolakan selaras dengan Peraturan Badan Kawalan Sukan Antarabangsa yang berkenaan. Jika terdapat percanggahan dari segi pentafsiran, maka pengertian sahih akan dirujuk kepada peraturan dalam Bahasa Inggeris.
 8.3. Semua pertandingan bagi tiap-tiap jenis sukan hendaklah selesai dipertandingkan mengikut tempoh SUTERA 2019 seperti yang telah ditetapkan Perkara 10.1 atau pada tempoh yang dipersetujui oleh Jawatankuasa Pengelola.
 8.4. Penetapan bilangan kumpulan bagi tiap-tiap jenis sukan akan dibuat mengikut amalan Persatuan Sukan Kebangsaan atau Badan Kawalan Sukan Antarabangsa masing-masing dan adalah tertakluk kepada kelulusan Jawatankuasa Teknikal SUTERA dalam ini adalah muktamad.
 8.5. Sistem pertandingan untuk setiap jenis sukan adalah tertakluk kepada kelulusan Jawatankuasa Teknikal SUTERA 2019 dan keputusannya adalah muktamad.
 9. TEMPOH PENGELOLAAN / JADUAL PERLAWANAN9.1. SUTERA 2019 akan diadakan pada 5 hingga 9hb. September 2019. Tempoh rasmi pengelolaan untuk SUTERA 2019 ialah 5 hari.

9.2. Upacara perasmian pembukaan dan penutup SUTERA akan diadakan oleh pihak penganjur Majlis Sukan Negeri Terengganu.
 9.3. Semua jadual perlawanan bagi semua jenis sukan termasuk tarikh, masa dan tempat akan ditetapkan oleh Jawatankuasa Pengelola SUTERA 2019.
 10. PENANGGUHAN10.1. Tarikh, masa, tempat perlawanan dan corak pertandingan setiap sukan yang telah ditetapkan/dijadualkan sama sekali tidak boleh diminta penangguhan atau diubah oleh pasukan-pasukan yang mengambil bahagian.
 10.2. Jawatankuasa Pengelola mempunyai kuasa mutlak untuk menangguh atau mengubah jadual sesuatu perlawanan dengan memberitahu terlebih dahulu atau diputuskan serta merta.
 10.3. Bagi perlawanan yang ditangguhkan menurut perkara 10.2 di atas, Jawatankuasa Teknikal bagi sukan berkenaan hendaklah menetapkan semula perlawanan yang ditangguhkan itu dan hendaklah tertakluk kepada kelulusan Jawatankuasa Teknikal SUTERA atau Jawatankuasa Pengelola SUTERA. Keputusan Jawatankuasa Teknikal SUTERA atau Jawatankuasa Pengelola SUTERA dalam hal ini adalah muktamad.
 11. KEMUDAHAN11.1 Jawatankuasa Pengelola akan bertanggungjawab untuk menyediakan peralatan pertandingan. Manakala segala urusan lain adalah di bawah tanggungjawab daerah masing-masing.
 11.2. Pakaian seragam dan peralatan peserta seperti jersi, kasut, alat perlindung dan sebagainya adalah menjadi tanggungjawab kontinjen masing-masing.
 11.3. Jawatankuasa Pengelola hendaklah mengemukakan senarai kemudahan/tempat pertandingan dan senarai peralatan sukan yang akan digunakan untuk tujuan pertandingan dan mendapat pengesahan daripada Persatuan Sukan Negeri.
 12. INSURAN DAN GANTIRUGI 12.1. Kontinjen yang bertanding adalah bertanggungjawab sepenuhnya terhadap keselamatan Ahli Kontinjen masing- masing.
 12.2. Setiap Majlis Sukan Daerah dan Kontinjen diwajibkan untuk mendapatkan lindungan insuran yang bersesuaian bagi setiap atlet dan pegawai kontinjen masing-masing.

13. PENGURUS PERTANDINGAN DAN DELEGAT TEKNIKAL13.1. Persatuan Sukan Negeri bagi tiap-tiap jenis sukan yang dipertandingkan akan melantik dengan rasminya seorang Pengurus Pertandingan. Pengurus pertandingan adalah bertanggungjawab untuk menentukan segala persiapan teknikal dan pertandingan disediakan dan dilaksanakan mengikut Peraturan Tetap dan Peraturan AM serta panduan-panduan yang ditetapkan oleh Persatuan Sukan Kebangsaan masing-masing dengan kerjasama Jawatankuasa Pengelola.
 13.2. Majlis Sukan Negeri Terengganu akan melantik Ketua Delegat Teknikal, Delegat-Delegat Teknikal dan Pegawai-Pegawai teknikal setelah berunding dengan Persatuan Sukan Negeri bagi tiap-tiap jenis sukan. Tanggungjawab Ketua Delegat Teknikal ialah seperti berikut :-
 i) Mencadangkan kepada Majlis Sukan Negeri pegawai- pegawai teknikal dan pengadil/hakim bertauliah yang akan bertugas sepanjang kejohanan berlangsung.
 ii) Melawat dan mengesahkan tempat-tempat pertandingan supaya sesuai digunakan untuk pertandingan SUTERA.
 iii) menyemak dan mengesahkan jadual-jadual pertandingan yang disediakan oleh Jawatankuasa Pengelola setelah berbincang dengan Persatuan Negeri masing-masing.
 iv) Menentukan semua pertandingan dijalankan mengikut peraturan/jadual pertandingan yang ditetapkan.
 v) Menentukan giliran tugasan pegawai-pegawai teknikal seperti pengadil/hakim.
 13.3. Ketua Delegat Teknikal hendaklah mengemukakan laporan bersama-sama dengan laporan pengadil atau hakim mengenai semua aduan dan rayuan yang dibuat dan diputus semasa SUTERA dan juga atlet atau pegawai pasukan yang telah digantung daripada menyertai satu atau kesemua pertandingan bagi sukan berkenaan semasa SUTERA dijalankan kepada Persatuan Sukan Negeri masing-masing untuk tindakan selanjutnya.
 14. JURI TEKNIKAL SUKAN DAN JURI RAYUAN TERTINGGI14.1. Setiap Persatuan Sukan Negeri yang terlibat, setelah berunding dengan Majlis Sukan Negeri Terengganu hendaklah menubuhkan sebuah Juri Teknikal Sukan dan menamakan Juri Teknikal tersebut

bagi tiap-tiap jenis sukan yang dipertandingkan untuk mengambil tindakan dan membuat keputusan mengenai aduan, bantahan atau rayuan yang dibuat semasa SUTERA berlangsung.
 14.2. Juri Teknikal Sukan mesti dipengerusikan oleh Ketua Delegat Sukan berkenaan dan tidak lebih 4 orang ahli panel lain. Juri Teknikal Sukan berkenaan mesti berunding dan membuat keputusan mengenai semua aduan, bantahan atau rayuan dibuat dalam tempoh tidak lewat dari 1 jam dari masa surat bertulis berkenaan diterima oleh Ketua Delegat Teknikal.
 14.3. Mana-mana pihak yang tidak puas hati dengan keputusan Juri Teknikal Sukan berkenaan boleh membuat rayuan kepada Juri Rayuan Tertinggi yang ditubuh dalam perkara 14.4 dibawah ini.
 14.4. Semasa SUTERA berlangsung, tugas-tugas Jawatankuasa Rayuan akan dilaksanakan oleh sebuah Juri Rayuan Tertinggi yang dilantik oleh Yang Berhormat Pengerusi Jawatankuasa Belia, Sukan dan Sumber Manusia Negeri dan anggota-anggota Juri Rayuan Tertinggi terdiri daripada tidak kurang daripada lima (5) orang dan tidak lebih dari tujuh (7) orang ahli seperti berikut :-
 Pengerusi : Pengarah Majlis Sukan Negeri TerengganuAhli-ahli : Pengerusi Jawatankuasa Pengelola : Pengerusi Jawatankuasa Teknikal : Dua orang Pengerusi Majlis Sukan Daerah atau wakilnya yang tidak terlibat dengan kes rayuan. : Pengerusi Jawatankuasa Rayuan berhak untuk memilih maksima 2 orang lagi yang difikirkan sesuai jika perlu. Jawatankuasa Juri Rayuan tertinggi mestilah bersidang dalam masa tidak kurang daripada 24 jam selepasa menerima bantahan rasmi bertulis.
 14.5. Juri Rayuan Tertinggi akan membuat keputusan muktamad berkenaan dengan semua aduan, bantahan atau rayuan dan perkara lain berhubung dengan pengelolaan SUTERA serta merta selepas diterima surat bertulis berkenaan. Pengerusi Majlis Sukan Daerah atau Ketua Kontinjen atau wakilnya boleh mengemukakan soalan-soalan kepada juri-juri ini. Selain daripada itu, Juri Rayuan Tertinggi ini juga boleh membuat keputusan dalam semua perkara,
 termasuk hal-hal teknikal yang dianggap sesuai oleh juri ini.

15. RAYUAN/BANTAHAN15.1. Sebarang aduan, bantahan atau soalan mengenai sesuatu perkara samada kepada Juri Teknikal Sukan atau Juri Rayuan Tertinggi mesti dibuat Pengurus Pasukan atau Ketua Kontinjen secara bertulis dan ditanda tangan dengan cop Majlis Sukan Daerah berkenaan kepada Juri Teknikal Sukan atau Juri Rayuan Tertinggi dengan disertakan wang tunai sebanyak RM 500.00 sebagai wang pertaruhan.
 15.2. Setiap aduan, bantahan atau rayuan kepada Juri Jawatankuasa Teknikal Sukan mesti dibuat dalam tempoh yang telah ditetapkan dalam peraturan pertandingan sukan masing-masing, tetapi hendaklah tidak melebihi daripada 1 jam selepas tamat perlawanan.
 15.3. Sekiranya aduan bantahan atau rayuan itu munasabah dan diterima oleh Juri Teknikal Sukan atau Juri Rayuan Tertinggi, wang pertaruhan akan dikembalikan.
 15.4. Juri Teknikal Sukan berhak untuk memanggil mana-mana individu yang difikirkan sesuai dan dapat membantu untuk memberI maklumat atau keterangan yang berkaitan tetapi individu tersebut tidak berhak untuk sama-sama membuat keputusan terhadap rayuan.
 16. DISIPLIN16.1. Setiap Persatuan Sukan Negeri yang terlibat mesti menubuhkan sebuah Jawatankuasa Disiplin bagi mengendalikan kes-kes disiplin di kalangan pegawai dan atlet semasa SUTERA berlangsung.
 16.2. Di samping itu, MAJLIS SUKAN NEGERI TERENGGANU akan melantik sebuah Lembaga Disiplin bagi mengendalikan segala kes disiplin dan salahlaku yang membabitkan para pegawai serta atlet yang tidak dapat diselesaikan di peringkat Persatuan Sukan Negeri masing-masing. Lembaga ini juga bertanggungjawab terhadap disiplin semua pegawai kontinjen (termasuk pegawai tambahan) yang berdaftar dengan Urusetia SUTERA. Keahlian Lembaga Disiplin adalah seperti berikut :-
 Pengerusi : Pengarah Majlis Sukan Negeri Terengganu Ahli-ahli : 5 orang Ketua Kontinjen atau wakilnya : seorang wakil daripada persatuan yang terlibat
 16.3. Pihak Lembaga Disiplin berhak untuk memanggil mana-mana individu yang difikirkan sesuai dan dapat membantu memberikan
 maklumat atau keterangan yang berkaitan.

17. HADIAH-HADIAH17.1. Hadiah-hadiah untuk SUTERA akan disediakan oleh Jawatankuasa Pengelola.
 17.2. Pingat-pingat emas, perak dan gangsa untuk pemenang- pemenang pertama, kedua dan ketiga.
 18. KEWANGAN18.1. Jawatankuasa Pengelola iaitu Majlis Sukan Negeri Terengganu atau Majlis Sukan Daerah yang menjadi tuan rumah akan diperuntukkan sejumlah wang bagi tujuan pengelolaan dan bertanggungjawab menyediakan penyata akuan tidak lewat daripada 2 bulan selepas SUTERA semasa berakhir.
 19. PERKARA AM19.1. Jawatankuasa Pengelola dan Jawatankuasa Induk berhak membuat keputusan kepada sebarang perkara yang berbangkit yang tidak tercatat dalam Peraturan AM.
 19.2. Segala keputusan yang diambil oleh Jawatankuasa Pengelola atau Jawatankuasa Induk adalah muktamad.
 19.3. Sebarang keputusan yang dibuat semasa Mesyuarat Pengurus- Pengurus Pasukan bagi setiap jenis sukan adalah muktamad dan tidak boleh dibantah asalkan ia tidak bercanggah dengan Peraturan Tetap dan Peraturan AM SUTERA serta Majlis Sukan Negeri.
 19.4. Segala bantahan mengenai kelayakan atau kesahihan status atlet tidak boleh dibuat oleh mana-mana pihak setelah diterima dan disahkan oleh Jawatankuasa Induk ataupun selepas diputuskan dalam Mesyuarat Terakhir/Jawatankuasa Khas Teknikal.
 19.5. Atlet-atlet seharusnya mewakili daerah asalnya. Atlet-atlet boleh mewakili daerah lain yang bukan daerah asalnya atas syarat-syarat berikut :
 (i) a. Pengerusi Majlis Sukan Daerah berkenaan perlu memohon pelepasan daripada Pengerusi Majlis Sukan Daerah asal atlet terbabit, sekiranya permohonan diluluskan oleh Pengerusi Majlis Sukan Daerah terbabit, atlet tersebut boleh mewakili daerah berkenaan untuk SUTERA semasa sahaja.
 (ii) b. Taraf bermastautin adalah berdasarkan kepada perwakilan atlet-atlet menyertai pertandingan-pertandingan dan/atau program-program kemajuan atlet berkenaan yang dianjurkan oleh Majlis Sukan Negeri, Persatuan Sukan

Kebangsaan. Persatuan Sukan Negeri ataupun Majlis Sukan Sekolah-Sekolah Negeri.
 19.6. Mesyuarat Pengurus Pasukan Sukan berkenaan tidak boleh membangkitkan atau memutuskan mengenai kelayakan atau kesahihan status atlet.
 19.7. Jawatankuasa Pengelola juga mempunyai kuasa mutlak memeriksa kelayakan atlet-atlet yang didaftarkan pada bila-bila masa. Sekiranya terdapat atlet yang tidak layak menyertai sukan berkenaan, seperti yang tercatat di dalam Peraturan AM ini dan Peraturan Pertandingan sukan berkenaan tindakan berikut akan diambil :-
 i. Pembatalan dari sukan itu. Jika atlet itu mewakili pasukan, pasukan akan dibatalkan dan jika atlet itu mengambil bahagian di dalam acara individu, penyertaan beliau akan dibatalkan. Jika pasukan/individu yang dibatalkan memenangi pingat, kemenangan tersebut dibatalkan.
 ii. Pembatal mengikut 19.7 (i) di atas akan menyebabkan segala perbelanjaan pasukan/individu ditarik balik dengan serta merta dan jika perbelanjaan telah dikenakan kepada pasukan/individu itu, Majlis Sukan Daerah berkenaan dikehendaki membuat pembayaran balik jumlah tersebut
 kepada Jawatankuasa Pengelola.
 19.8 Tertakluk kepada Perkara 19.5, bagi kontinjen yang ingin mendaftarkan pelajar-pelajar Sekolah Sukan, kontinjen-kontinjen daerah berkenaan juga perlulah memohon dari pihak Pentadbiran Sekolah Sukan berkenaan tidak lewat dari empat belas (14) hari sebelum SUTERA berlangsung. Sebuah jawatankuasa yang terdiri daripada Pengetua Sekolah Sukan serta wakil daripada Majlis Sukan Negeri akan membuat ketetapan mengenai penyertaan atlet- atlet ini berdasarkan kepada beberapa aspek seperti negeri asal, daerah asal, bantuan yang diberikan oleh daerah berkenaan dan lain-lain aspek yang berkaitan dengan kemajuan atlet berkenaan.
 19.9. Tertakluk kepada perkara 19.4 dan 19.5 di atas, jika mana-mana atlet yang tidak didaftar oleh mana-mana daerah, atlet tersebut bebas bermain dengan daerah-daerah lain untuk SUTERA tahun semasa dengan syarat mendapat pelepas dari daerah asal atlet sepertimana perkara 19.5 (i).
 Disediakan oleh :-Jawatankuasa Teknikal dan PertandinganSUTERA 2019.Sir/SUTERA

1. DEFINISI1.1. ‘ SUKAN TERENGGANU’ adalah bermaksud satu pertandingan beraneka jenis sukan (multi sport event) yang dipertandingkan antara daerah di Negeri Terengganu.
 1.2. ‘SUTERA’ adalah merupakan singkatan yang akan digunapakai yang membawa maksud Sukan Terengganu.
 1.3. ‘DAERAH’ bermaksud Majlis Sukan Daerah dan kontinjen- kontinjen yang dipersetujui oleh Majlis Sukan Terengganu.
 1.4. ‘MAJLIS SUTERA’ bermaksud sebuah badan yang dilantik oleh EXCO Belia dan Sukan Negeri merangkap Pengerusi Jawatankuasa Pengurus Majlis Sukan Terengganu.
 1.5. ‘JAWATANKUASA INDUK’ bermaksud Jawatan Tertinggi SUTERA bagi penyelarasan penyertaan kontinjen yang dilantik oleh EXCO Belia, Sukan dan NGO Negeri merangkap Pengerusi Jawatankuasa Pengurusan Majlis Sukan Negeri Terengganu.
 1.6. ‘JAWATANKUASA PENGELOLA’ bermaksud Jawatankuasa yang dilantik untuk mengelolakan ‘SUTERA’.
 1.7. ‘PENGERUSI’ bermaksud Pengerusi SUTERA
 2. PRINSIP-PRINSIP ASAS2.1 ‘SUTERA’ adalah satu acara negeri di bawah anjuran Majlis Sukan Negeri Terengganu dan akan diadakan setiap dua (2) tahun dengan secara berselang seli dengan Temasya Sukan Malaysia dan setiap 2 tahun sekali bermula pada tahun 2019.
 2.2 Arahan pengelolaan ‘SUTERA’ akan terletak hak kepada Majlis SUTERA.
 2.3 Pengelolaan ‘SUTERA’ akan dikelolakan oleh Majlis Sukan Negeri Terengganu pada tahun ganjil pertama bermula pada tahun 2019 dan kemudiannya akan diserahkan kepada Majlis- Majlis Sukan Daerah.
 3. MAJLIS SUTERA3.1 Pengerusi Majlis Sukan Negeri Terengganu hendaklah menjadi Pengerusi Majlis SUTERA.
 3.2 Ahli-ahli Majlis SUTERA hendaklah dilantik oleh Pengerusi Majlis Sukan Negeri Terengganu terdiri daripada yang berikut:-
 a. TIMBALAN PENGERUSI, Jawatankuasa Belia & Sukan dan Sumber Manusia Negeri

b. SETIAUSAHA KERAJAAN atau wakilnya.
 c. PEGAWAI KEWANGAN Negeri Terengganu atau wakilnya.
 d. Datuk Bandar, Majlis Bandaraya Kuala Terengganu atau wakilnya.
 e. PENGARAH, Majlis Sukan Negeri Terengganu atau wakilnya.
 f. PENGARAH, Jabatan Belia dan Sukan atau wakilnya.
 g. PENOLONG SETIAUSAHA, Belia, Sukan dan NGO Terengganu atau wakilnya.
 3.3 Ahli-ahli Majlis akan menjawat jawatan selama dua tahun kecuali Pengerusi. Ahli-ahli boleh dilantik semula.
 3.4 Tempoh jawatan bagi seseorang ahli yang dilantik untuk mengisi sesuatu kekosongan ialah selama baki tempoh jawatan ahli yang mengosongkan jawatan itu.
 3.5 Tugas-tugas Majlis SUTERA ialah :-a. Majlis SUTERA sebagai sebuah organisasi bebas yang akan menetapkan perkara-perkara dasar dan Peraturan SUTERA.
 b. Menjamin SUTERA dapat berjalan dengan lancar menurut masa yang ditetapkan.
 3.6 Kuasa-kuasa Majlis SUTERA ialah: -
 a. Pengerusi Majlis SUTERA berkuasa memanggil sesuatu mesyuarat apabila difikirkan perlu. Separuh daripada ahli Majlis SUTERA yang menghadiri mesyuarat adalah dikira sebagai korum.
 b. SUTERA akan mempertandingkan maksimum 24 atau minimum 13 jenis sukan. Majlis SUTERA akan menetapkan senarai Sukan Wajib dan Sukan Pilihan untuk dipertandingkan.
 c. Prosedur dan tarikh akhir pendaftaran penyertaan bagi pertandingan sukan dalam SUTERA ditetapkan oleh Majlis SUTERA.
 d. Majlis SUTERA boleh menggantung daerah, pasukan, pegawai, jurulatih atau atlet yang melanggar peraturan

daripada mengambil bahagian di SUTERA yang berikutnya.
 e. Majlis SUTERA mempunyai kuasa untuk menjemput atau menerima permohonan mana-mana negeri, Sekolah Sukan Malaysia dan Sekolah Sukan Terengganu untuk bertanding dalam mana-mana acara sukan yang dipertandingkan dalam SUTERA sebagai peserta/ kontinjen jemputan jika difikirkan perlu.
 f. Majlis SUTERA boleh mengarah atau menarik balik semua keputusan yang dibuat oleh Jawatankuasa- Jawatankuasa yang lain sekiranya difikirkan perlu.
 4. JAWATANKUASA INDUK4.1 Jawatankuasa Induk hendaklah mengandungi seorang Pengerusi, seorang Timbalan Pengerusi dan beberapa orang ahli yang terdiri daripada ahli-ahli yang dinyatakan dalam seksyen- seksyen kecil 4.2 dan 4.3.
 4.2 Pengerusi Majlis SUTERA adalah Pengerusi Jawatankuasa Induk SUTERA, manakala Timbalan Pengerusi Jawatankuasa Induk akan dilantik oleh Pengerusi Jawatankuasa Induk setelah mendapat persetujuan daripada Ahli Mesyuarat Majlis SUTERA.
 4.3 Ahli-ahli Jawatankuasa Induk yang lain hendaklah dilantik oleh Pengerusi Jawatankuasa Induk SUTERA dan hendaklah terdiri dari yang berikut:-
 a. Pengarah Majlis Sukan Negeri Terengganu atau wakilnyab. Semua Yang Dipertua Majlis Sukan Daerah atau wakil
 4.4 Tempoh jawatan bagi Ahli-ahli Jawatankuasa Induk kecuali Pengerusi ialah selama tempoh dua tahun. Ahli-ahli boleh dilantik semula.
 4.5 Tempoh jawatan bagi seseorang ahli yang dilantik untuk mengisi sesuatu kekosongan ialah selama baki tempoh jawatan ahli yang mengosongkan jawatan itu.
 4.6 Tugas-tugas Jawatankuasa Induk ialah:-a. Memastikan SUTERA dilaksanakan berdasarkan kepada prinsip-prinsip asas dan perkara yang tercatat di dalam peraturan SUTERA.

4.7 Kuasa-kuasa Jawatankuasa Induk :-a. Pengerusi Jawatankuasa Induk berkuasa memanggil sesuatu mesyuarat apabila difikirkan perlu. Separuh daripada ahli Jawatankuasa Induk yang menghadiri mesyuarat adalah dikira sebagai korum.
 b. Di dalam sesuatu mesyuarat Jawatankuasa Induk, Pengerusi boleh menjemput wakil dari mana-mana badan yang berkaitan untuk menghadiri mesyuarat jika dengan kehadiran mereka dapat membantu Jawatankuasa.
 c. Jawatankuasa Induk SUTERA bertanggungjawab untuk menyelaras persiapan dan mengemukakan maklum balas kontinjen-kontinjen serta hal-hal lain yang berkaitan dengannya.
 5. JAWATANKUASA PENGELOLA5.1 Jawatankuasa Pengelola SUTERA mengandungi seorang Pengerusi, seorang Timbalan Pengerusi, Setiausaha, Bendahari dan beberapa orang ahli yang difikirkan perlu yang dilantik oleh Pengerusi Majlis SUTERA.
 5.2 Tempoh perkhidmatan Ahli-Ahli Jawatankuasa Pengelola bermula dari tarikh ianya dilantik sehingga selesai pekerjaannya dan tidak lebih dari tarikh ‘SUTERA’ berikutnya diadakan.
 5.3 Jawatankuasa Pengelola adalah bertanggungjawab dalam:-a. Menyediakan sepenuhnya pengelolaan ‘SUTERA’.b. Mengadakan mesyuarat-mesyuarat Jawatankuasa Pengelola dari masa ke semasa.c. Menubuh dan melantik Jawatankuasa-jawatankuasa Kecil dengan mempunyai bidang tugas khusus dalam melaksanakan pengelolaan ‘SUTERA’.d. Pada amnya bertanggungjawab kepada Majlis SUTERA.
 5.4 Tugas-tugas Jawatankuasa Pengelola:-a. Majlis SUTERA menyerahkan segala tugas penganjuran SUTERA kepada Majlis Sukan Negeri Terengganu sehingga satu tempoh yang diputuskan semula oleh Majlis SUTERA untuk dianjurkan secara bergilir antara Majlis Sukan Daerah-Daerah Terengganu.

b. Majlis SUTERA hendaklah menubuhkan sebuah Jawatankuasa Pengelola yang disahkan oleh pihak berkuasa negeri dan segala urusan Penganjuran SUTERA perlulah mendapat kerjasama Majlis SUTERA, Jawatankuasa Induk dan Persatuan Sukan Negeri supaya pengelolaan SUTERA dibuat mengikut peraturan- peraturan yang ditetapkan.
 c. Jawatankuasa Pengelola adalah bertanggungjawab membuat segala persediaan yang perlu untuk SUTERA dan ianya adalah tertakluk kepada kelulusan Majlis SUTERA.
 d. Jawatankuasa Pengelola hendaklah menubuhkan Jawatankuasa Teknikal yang terdiri daripada Persatuan Sukan Negeri dan tiap-tiap sukan hendaklah menubuhkan Jawatankuasa Kecil Teknikal dan Pertandingan.
 6. JAWATANKUASA KHAS TEKNIKAL6.1 Jawatankuasa Khas Teknikal dipengerusikan oleh Penolong Setiausaha Kerajaan, Pembangunan Belia, Sukan dan NGO.
 6.2 Ahli-ahli Jawatankuasa Khas Teknikal yang lain adalah seperti berikut :
 a. PENGARAH, Majlis Sukan Negeri Terengganu atau wakilnya
 b. PRESIDEN/YANG DI PERTUA, Persatuan Sukan Negeri yang terlibat atau wakilnya
 6.3 Jawatankuasa Khas Teknikal bertanggungjawab untuk mengendalikan segala aspek persiapan, persediaan dan pengurusan teknikal pertandingan semua sukan dalam SUTERA.
 7. URUSETIA KEJOHANAN7.1 Urusetia Kejohanan yang bertugas sepenuh masa, dalam membantu mengelolakan ‘SUTERA’.
 7.2 Urusetia Kejohanan adalah bertanggungjawab kepada Majlis SUTERA dan Jawatankuasa Pengelola.
 8. PERATURAN PENGELOLAAN8.1 Majlis SUTERA akan menetapkan tarikh dan daerah di mana SUTERA berikutnya akan diadakan. Daerah/Agensi yang diamanahkan bagi mengelolakan SUTERA adalah

bertanggungjawab kepada Majlis SUTERA untuk membentuk sebuah Jawatankuasa Pengelola bagi mengendalikannya.
 8.2 Daerah/Agensi yang diberi penghormatan pengelolaan hendaklah memberi pengakuan bertulis atas kesanggupan bagi mengelolakan ‘SUTERA’.
 8.3 ‘SUTERA’ hendaklah seboleh-bolehnya diadakan dua tahun sekali berselang-seli dengan SUKAN MALAYSIA
 8.4 Tempoh perlaksanaan ‘SUTERA’ hendaklah tidak melebihi 7 hari termasuk masa untuk acara perasmian dan penutup
 8.5 Majlis SUTERA akan menetapkan jumlah dan jenis sukan yang akan dipertandingkan dalam SUTERA.
 “Sesuai dengan arahan yang dikeluarkan oleh Majlis Sukan Terengganu maka inilah Jawatankuasa Pengelola SUKAN TERENGGANU ......................, 20.................. dengan segala hormatnya menjemput Daerah ........................ menyertai dalam pertandingan yang akan diadakan di .................... dari ...................... sehingga ......................
 8.7 Semua dokumen seperti kad-kad jemputan, borang penyertaan, borang-borang teknik, program dan sebagainya, dicetak, diukir atau yang digunakan sewaktu ‘SUTERA’ mahupun lencana hendaklah melahirkan atau menggambarkan SIRI BILANGAN SUTERA dan nama Bandar di mana berlangsungnya ‘SUTERA’.
 9. BENDERA DAN LAMBANG10.1 Lambang SUKAN TERENGGANU (SUTERA) yang mengandungi lapan (8) bintang di sebelah kanan dan kiri aerodinamik berbentuk orang adalah mewakili daerah-daerah di Negeri Terengganu, Lapan (8) bintang yang berwarna adalah bermaksud warna bandera lapan (8) daerah berkenaan. Aerodinamik berbentuk orang ialah bermaksud kejohanan ini bakal melahirkan bakat elit dalam sukan yang bertanding dan bakal menjulang nama Negeri Terengganu dipentas antarabangsa. Kotak bulat di atas aerodinamik yang berwarna hitam dan putih merupakan simbol bendera Negeri Terengganu. Lambang ini tidak boleh digunakan untuk tujuan perniagaan kecuali dengan kelulusan Majlis Sukan Malaysia.
 10.2 Bendera ‘SUTERA’ hendaklah dikibarkan bersama-sama dengan Bendera Daerah atau Logo SUTERA yang disediakan

oleh Jawatankuasa Pengelola di tempat-tempat pertandingan, di Kampung Sukan dan lain-lain tempat yang sesuai.
 10.3 Bendera Daerah-Daerah hendaklah dikibarkan di tempat- tempat pertandingan dan di kampung sukan yang di tetapkan oleh Jawatankuasa Pengelola
 10.4 Satu batang tiang bendera bagi Bendera SUTERA hendaklah disediakan di atas rumput di dalam Stadium Utama diadakan dan hendaklah dikibarkan sepanjang tempoh SUTERA yang diadakan.
 11. PENAJAAN DAN KUTIPAN DERMA11.1 Lambang atau Logo SUTERA tidak boleh digunakan bagi maksud perniagaan kecuali dengan kebenaran Majlis Sukan Terengganu
 11.2 Jawatankuasa Induk mempunyai hak milik penuh ke atas SUTERA dan juga eksplotasi promosi dan penyiaran
 11.3 Semua rundingan penajaan di peringkat negeri dan kebangsaan serta hak penyiaran TV dan Radio hendaklah dibuat bersama antara Jawatankuasa Pengelola, Majlis Sukan Terengganu dan pihak penaja.11.4 Setelah Jawatankuasa Pengelola dimansuhkan, Majlis Sukan Negeri/Daerah tersebut hendaklah menyedia dan menyerahkan satu laporan lengkap Penyata Kewangan yang telah diaudit kepada Majlis Sukan Terengganu selewat-lewatnya enam bulan selepas SUTERA berakhir
 12. PEMILIHAN TUAN RUMAH SUTERA12.1 Pemilihan tuan rumah SUTERA akan diputuskan oleh Majlis SUTERA.
 12.2 Tuan Rumah SUTERA bagi edisi 2019 akan dikelolakan oleh Majlis Sukan Negeri Terengganu, manakala SUTERA seterusnya bermula 2021 akan dikelolakan oleh Majlis-Majlis sukan daerah secara bidaan. Apabila semua daerah telah menjadi tuan rumah, pengelola seterusnya ditentukan secara penggiliran.
 12.3 Majlis Sukan Daerah yang terpilih dikehendaki menandatangani perjanjian setuju-terima dengan Majlis SUTERA. Perjanjian itu hendaklah ditandatangani oleh Pengerusi Majlis SUTERA atau wakilnya bagi pihak Majlis SUTERA dengan Majlis Sukan
 Daerah berkenaan

13. PENETAPAN BILANGAN DAN JENIS SUKAN13.1 Jumlah dan jenis-jenis sukan yang akan dipertandingkan akan ditentukan oleh Majlis SUTERA dengan mengambilkira kepada keperluan pembangunan sukan semasa dan cadangan-
 cadangan yang dikemukakan oleh pihak Majlis Sukan Daerah.
 14. ACARA PERASMIAN/PENUTUP14.1 Jawatankuasa Pengelola Kejohanan dengan persetujuan Majlis SUTERA akan menentukan aturcara Majlis Perasmian dan Penutup Kejohanan yang melibatkan perkara-perkara berikut :-
 14.1.1. Tarikh Perasmian dan Penutup14.1.2. Orang kenamaan perasmian dan penutup14.1.3. Jemputan kenamaan (VVIP/VIP) dan lain-lain jemputan14.1.4. Teks ucapan perasmian/penutup dan teks pengisytiharan14.1.5. Teks Ikrar Kejohanan 14.1.6. Aturcara Majlis Perasmian dan Majlis Penutup14.1.7. Senarai tertib orang kenamaan dan14.1.8. Susun atur tempat duduk khas dan tempat duduk kenamaan.
 14.2 Majlis Perasmian Temasya hendaklah dilakukan dalam tempoh awal tarikh temasya berlangsung.
 14.3 Majlis Penutupan Rasmi pula mestilah dijalankan selepas acara pertandingan yang terakhir selesai.
 15. UPACARA KEMENANGAN15.1 Pingat-pingat kemenangan akan dihadiahkan kepada pemenang- pemenang sebaik sahaja selesai acara sesuatu pertandingan di tempat berlangsungnya pertandingan berkenaan. Pemenang pertama berdiri di tengah-tengah pemenang kedua di kanannya dan pemenang ketiga di kirinya.
 16. PINGAT KEMENANGAN16.1 Pingat kemenangan untuk SUTERA hendaklah di sediakan oleh Jawatankuasa Pengelola dan ia mestilah di dalam bentuk medal sahaja.
 16.2 Bagi acara individu dan pasukan, pemenang pertama akan memenangi medal emas, pemenang kedua akan memenangi medal perak dan pemenang ketiga akan memenangi medal gangsa.

16.3 Sekiranya Majlis SUTERA/Jawatankuasa Induk membuat keputusan pertandingan mesti dijalankan atas sebab-sebab yang perlu dan munasabah walaupun penyertaan tidak mencukupi 5 peserta/pasukan, medal kemenangan individu dan berpasukan
 akan diberikan mengikut peraturan berikut :-16.3.1 Sukan-sukan selain daripada seni mempertahankan diri (combat sports).
 a. 5 peserta/pasukan dan lebih : emas, perak dan gangsa.
 b. 4 peserta/pasukan : emas, perak sahaja.
 c. 3 atau 2 peserta/pasukan : emas sahaja
 16.3.2 Sukan-sukan seni mempertahankan diria. 5 peserta dan lebih : emas, perak dan gangsab. 4 atau 3 peserta : emas dan perak sahajac. 2 peserta : emas sahaja
 16.4 Penentuan tempat ketiga dan keempat akan dipertandingkan bagi semua jenis sukan.
 16.5 Setiap peserta yang didaftarkan di dalam acara yang dimenangi adalah layak untuk menerima medal kemenangan.
 17. PIALA PUSINGAN17.1 Majlis Sukan Negeri Terengganu akan menyediakan piala-piala pusingan bagi anugerah berikut :-
 i. Juara Keseluruhanii. Atlet Lelaki Terbaikiii. Atlet Wanita Terbaik
 17.2 Penentuan juara keseluruhan adalah berdasarkan kepada jumlah pungutan pingat yang diperolehi oleh mana-mana kontinjen.
 18. KAD AKREDITASI18.1 Jawatankuasa Pengelola hendaklah mengeluarkan Kad Akreditasi SUTERA kepada pegawai – pegawai dan atlet yang didaftarkan mengikut Peraturan Am SUTERA dan kepada tetamu-tetamu khas yang diiktiraf (accredited) oleh Jawatankuasa Pengelola.
 18.2 Pengeluaran Kad Akreditasi hendaklah dikeluarkan mengikut kategori yang ditetapkan seperti contoh berikut : -

18.2.1 MERAH (A)
 AX - Pengerusi dan Ahli Majlis SUTERA - Ahli Jawatankuasa Induk - Lembaga Pengurus Majlis Sukan Negeri Terengganu
 AXX - Pengerusi dan Ahli Jawatankuasa Pengelola AY - Pengerusi Majlis Sukan Daerah dan Majlis Sukan yang berkenaan. - Ketua Kontinjen
 AYY - Yang DiPertua - Persatuan/Pertubuhan Sukan Negeri - Pengarah
 18.2.2 HIJAU (B)BX - Pegawai - pegawai sukan seperti berikut :
 a. Doktorb. Pengurus Pasukanc. Jurulatihd. Pegawai Urusetia Kontinjen Negeri
 BXX - Pegawai Teknikal seperti Pengadil, Hakim, Ahli Juri, Penjaga Masa dan sebagainya
 18.2.3 KUNING (C)i. Atlet-atlet yang mengambil bahagian
 18.2.4 BIRU (D)i. Pembantu-pembantu dan sebagainya seperti Penyambut Tetamu, Kerani-kerani dan sebagainya.
 18.2.5 PUTIH (E) i. Para media massa yang berkenaan.
 18.3 Di semua tempat pertandingan hendaklah disediakan tempat duduk khas bagi pegawai atau tetamu khas yang memegang Kad Akreditasi Kategori Kad A (merah) dan kepada Pemberita Akhbar yang memegang Kad Akreditasi dalam Kategori E (putih).
 19. PINDAAN UNDANG-UNDANG DAN PERATURAN 22.1 Semua undang-undang, Peraturan Tetap dan Peraturan Am SUTERA hanya boleh dipinda setelah dibincangkan dan dipersetujui Majlis SUTERA sahaja.

1.1 PERATURAN AM1.1 Selain daripada peraturan-peraturan yang terkandung, pertandingan ini akan dijalankan mengikut Undang-Undang Dan Peraturan Pertandingan Silat Yang Dikeluarkan oleh Persekutuan Pencak Silat Antarabangsa (PERSILAT) Tahun 2012 Versi 30.8.2013.
 1.2 Kejadian diluar dugaan dan tidak dinyatakan dalam peraturan berkenaan akan diputuskan seperti berikut :-
 1.2.1 Semua kejadian am akan diputus berasaskan kepada PERATURAN AM SUKAN TERENGGANU (SUTERA) 2019.
 1.2.2 Sebarang perselisihan teknikal akan diputus berasaskan Undang-Undang Dan Peraturan Pertandingan Silat Yang Dikeluarkan oleh Persekutuan Pencak Silat Antarabangsa (PERSILAT) Tahun 2012 Versi 30.8.2013.
 1.3 Semua keputusan yang dibuat oleh Jawatankuasa Teknikal dan Pertandingan Pencak Silat SUKAN TERENGGANU (SUTERA) 2019 adalah MUKTAMAD.
 2.0. TARIKH PERTANDINGAN. 05 hingga 09 September 2019
 3.0. TEMPAT / VENUE PERTANDINGAN. Gerbang Sukan Negeri Terengganu, Kuala Nerus.
 4.0. PENYERTAAN.4.1 Penyertaan adalah terhad kepada pasukan-pasukan daerah dan kontinjen yang dipersetujui oleh Majlis Sukan Negeri Terengganu sebagai kontinjen jemputan. Penyertaan mestilah dibuat Melalui Majlis Sukan Daerah.
 4.2 Setiap kontinjen hanya boleh mendaftarkan satu (1) pasukan PUTERA dan satu (1) pasukan PUTERI yang terdiri daripada :-
 *Jumlah adalah tidak termasuk Pengurus Pasukan.

4.3 Setiap pasukan dibenarkan menghantar dua (2) penyertaan bagi setiap acara.
 5.0. KELAYAKAN PESERTA.5.1 Kelayakan peserta tertakluk kepada Peraturan Am Perkara 3.15.2 Setiap kontinjen DIWAJIBKAN menyenaraikan sembilan (9) orang bagi Kategori Putera dan lima (5) orang dalam Kategori Puteri yang berumur 20 tahun dan kebawah.
 5.3 Setiap pasukan DIWAJIBKAN menyenaraikan satu (1) orang peserta putera dan puteri yang berumur 20 tahun dan kebawah bagi setiap kelas silat tanding.
 5.4 Delegation Registration Meeting (DRM) akan diadakan sebelum kejohanan berlangsung di mana tarikh tersebut akan ditetapkan oleh Jawatankuasa Pengelola. Sebarang pertukaran atlet tidak boleh dibuat kecuali bagi atlet yang mengalami kecederaan dengan disertakan bukti-bukti pengesahan perubatan.
 5.4 Kelayakan atlet Kebangsaan adalah merujuk kepada Peraturan AM, Pekara 4.7, SUKAN TERENGGANU (SUTERA) 2019.
 5.5 Taraf permastautin peserta adalah tertakluk kepada Peraturan Am Perkara 4.
 6.0 TAKLIMAT PENGURUS PASUKAN.6.1 Taklimat Pengurus Pasukan akan diadakan satu (1) hari sebelum pertandingan pertama dijalankan.
 6.2 Pengurus-pengurus pasukan dikehendaki mengemukakan senarai nama peserta bersama dengan kad pengenalan Awam/Polis/ Tentera.
 6.3 Senarai peserta yang disahkan semasa Mesyuarat/Taklimat Pengurus Pasukan adalah muktamad.

7.0 KELAS-KELAS YANG DIPERTANDINGKAN.Kategori Putera
 Kategori Puteri
 8.0 PEMERIKSAAN KESIHATAN.8.1 Semua Pesilat mestilah disahkan sihat dan layak bertanding oleh Pegawai Kesihatan yang bertauliah dan diiktiraf.
 8.2 Surat Akuan Sihat, cergas dan layak bertanding bagi tiap-tiap pesilat hendaklah dikemukakan kepada Urusetia Pertandingan Pencak Silat SUKAN TERENGGANU (SUTERA) 2019 ketika pendaftaran.
 8.3 Pesilat yang tidak atau gagal mengemukakan surat akuan sihat, cergas untuk bertanding daripada Pegawai Kesihatan seperti yang dinyatakan pada Perkara 8.1 Peraturan Pertandingan Pencak Silat di atas adalah tidak dibenarkan untuk menyertai pertandingan ini.

9.0 TIMBANG / TIMBANG ULANG.9.1 Semua rekod timbangan pesilat akan disahkan dengan menggunakan alat penimbang rasmi yang disediakan oleh Pihak Penganjur sahaja.
 9.2 Timbangan akan dilakukan limabelas (15) minit sebelum setiap pertandingan yang disertainya bermula dengan memakai pakaian silat seperti yang dinyatakan dalam Peraturan PERSILAT.
 9.3 Pesilat yang tidak dapat memenuhi ketentuan berat badan dalam penimbangan menurut kelas yang telah didaftarkan untuknya akan dikenakan DISSKUALIFIKASI.
 9.4 Tiada Toleransi jika berkaitan dengan berat badan.
 9.5 Proses ini boleh dirujuk pada Fasal 2 Perkara Nombor 4.0 hingga 4.7 “Undang-Undang Dan Peraturan Pertandingan Silat Yang Dikeluarkan oleh Persekutuan Pencak Silat Antarabangsa (PERSILAT) Tahun 2012 Versi 30.8.2013.”
 10.0 PAKAIAN SILAT.10.1 Semasa bertanding
 10.1.1 Setiap pesilat hendaklah memakaian pakaian seragam silat berwarna hitam dengan potongan melayu.
 10.1.2 Setiap pesilat wajib menggunakan pelindung badan.
 10.1.3 Setiap pesilat wajib memakai pelindung kemaluan yang diperbuat daripada bahan plastik.
 10.1.4 Pelindung sendi yang nipis (mempunyai span) hanya satu lapis sahaja dengan bersesuaian pada fungsinya. Pelindung sendi dibenarkan dengan kelulusan PESAKA Malaysia dan akan disediakan oleh Pihak Penganjur.
 11.0 KAEDAH PERTANDINGAN.11.1 Silat Tanding
 11.1.1 Pertandingan ini dijalankan mengikut Undang-Undang Dan Peraturan Pertandingan Silat Yang Dikeluarkan Oleh Persekutuan Pencak Silat Antarabangsa (PERSILAT) Tahun 2012 Versi 30.8.2013.
 11.1.2 Pertandingan ini dijalan kan secara Kalah-Mati (Knock- Out) dan setiap perlawanan akan mengandungi tiga (3) pusingan. Tempoh setiap pusingan adalah dua (2) minit dan masa rehat di antara pusingan adalah satu (1) minit.

11.2.3 Setelah pesilat disahkan layak bertanding dalam perkara yang ditentukan mengikut berat badannya, maka dia akan diundi mengikut kelas berat badan yang didaftarkan untuk ditentukan tempat/lawannya mengikut jadual perlawanan yang diputuskan oleh pihak penganjur.
 11.2.4 Semua pesilat hendaklah melaporkan diri di gelanggang pertandingan iaitu tiga puluh (30) minit sebelum pertandingan dimulakan. Jika gagal hadir selepas panggilan yang ketiga oleh Ketua Pertandingan, pesilat akan yang berkenaan akan dikira kalah dan kemenangan diberi kepada pihak lawannya.
 12.0 PENGADIL – PENGADIL.12.1 Majlis Sukan Negara akan melantik Ketua Delegat Teknikal, Delegat- delegat Teknikal, dan Pegawai-pegawai Teknikal setelah berbincang dengan Persekutuan Silat Kebangsaan Malaysia (PESAKA) tertakluk kepada Peraturan Am Perkara 14.
 12.2 Setiap pertandingan akan dikendalikan oleh Pegawai-pegawai Teknikal yang diiktiraf oleh PESAKA Malaysia.
 12.3 Semua keputusan yang dibuat oleh Pegawai-pegawai Teknikal adalah MUKTAMAD.
 12.4 Sistem Bendera akan digunakan kepada Pemenang.
 13.0 BANTAHAN / TATATERTIB.13.1 Semua Pasukan boleh membuat bantahan. Hanya Pengurus Pasukan atau Ketua Kontinjen secara bertulis dan ditanda tangan dengan cop Majlis Sukan Daerah berkenaan kepada Juri Teknikal Sukan atau Juri Rayuan Tertinggi secara bertulis dengan disertakan wang tunai sebanyak RM 500.00 sebagai wang pertaruhan.
 13.2 Bantahan boleh berlaku dalam semua kategori manakala proses dan tatacara berlakunya bantahan tersebut adalah merujuk kepada Fasal 13 Undang-Undang Dan Peraturan Pertandingan Silat Yang Dikeluarkan Oleh Persekutuan Pencak Silat Antarabangsa (PERSILAT) Tahun 2012 Versi 30.8.2013.13.3 Setiap aduan, bantahan atau rayuan kepada Juri Jawatankuasa Teknikal Sukan mesti dibuat dalam tempoh yang telah ditetapkan dalam peraturan pertandingan sukan masing-masing, tetapi hendaklah tidak melebihi daripada 1 jam selepas tamat perlawanan.

13.4 Wang bantahan ini akan luput jika Bantahan/Rayuan yang dikemukakan itu didapati tidak wajar.
 14.0 GANTIRUGI.14.1 Kontinjen yang bertanding adalah bertanggungjawab sepenuhnya terhadap keselamatan Ahli Kontinjen masing-masing.
 14.2 Setiap Majlis Sukan Daerah dan Kontinjen diwajibkan untuk mendapatkan lindungan insuran yang bersesuaian bagi setiap atlet dan pegawai kontinjen masing-masing.
 15.0 PENANGGUHAN.15.1 Tarikh, masa, tempat perlawanan dan corak pertandingan yang telah ditetapkan oleh Urusetia Pertandingan Pencak Silat Sukan Terengganu (SUTERA) 2019 adalah sama sekali tidak boleh ditangguh atau diubah.
 15.2 Jawatankuasa Pengelola mempunyai kuasa untuk menangguh atau mengubah sesuatu pertandingan dengan terlebih dahulu diberitahu kepada Pengurus-pengurus Pasukan.
 16.0 AKUJANJI.16.1 Setiap Pasukan hendaklah melengkapkan borang akujanji dan diserahkan kembali kepada Pihak Penganjur sebelum pertandingan dimulakan.
 17.0 HADIAH – HADIAH.17.1 Pingat-pingat kemenangan akan disediakan seperti berikut :-
 Kategori Putera

Kategori Puteri
 17.2 Pemberian pingat-pingat kemenangan adalah tertakluk kepada Peraturan Tetap Perkara 16.2.
 17.3 Bagi Johan Keseluruhan, pencapaian kesemua pesilat bagi kelas putera dan puteri akan di ambilkira berdasarkan markah yang mereka perolehi. Pemberian markah adalah seperti berikut :-
 18.0 HAL-HAL YANG TIDAK DIPERUNTUKAN18.1 Semua hal yang tidak diperuntukan di bawah peraturan ini atau semua perkara- perkara di luar jangka atau mengenai perbezaan tafsiran, akan diputuskan oleh Jawatankuasa Teknikal Persekutuan Silat Negeri Terengganu yang mana keputusannya adalah muktamad.
 Disediakan oleh :-Jawatankuasa Teknikal dan PertandinganSUKAN TERENGGANU (SUTERA) 2019
 Kemaskini : 20/06/2019 9:33

